Vitomir POPOVIC, Nata$a SAVKOVIC:

22 Medunarodni pomorski transport u kontekstu harmonizacije propisa u pravnom sistemu Bosne i Hercegovine®

Zbrornik radova Aktualnosti gradanskog i trgovackog zakonodavstva i pravne prakse, br. 19, Mostar 2022., str. 22. - 31.
Akademik prof. dr. sc. Vitomir POPOVIC, UDK: 347.796 : 347.799 (407.6)
Redovni profesor Pravnog fakulteta Primljeno: 7. travnja 2022.
Univerziteta u Banjoj Luci Prihvacen: 23. svibnja 2022.
vitomirpopovic20@gmail.com Pregledni znanstveni rad

Nata$a SAVKOVIC, mag. iur.,

Sef Sektora za pravne poslove u Fondu za zatitu zivotne sredine
i energetsku efikasnost Republike Srpske, Banja Luka
natasa.savkovic@ekofondrs.org

MEDUNARODNI POMORSKI TRANSPORT U
KONTEKSTU HARMONIZACIJE PROPISA U PRAVNOM
SISTEMU BOSNE I HERCEGOVINE

Sazetak: More je najprostraniji privodni prevozni put i obubvata vedi dio zemaljske kugle, iak
oko dvije trecine svjetskog transporta se odvija upravo pomorskim putem.Pitanja koja se odnose na
pravno regulisanje ugovora o medunarodnom pomorskom prevozu robe, kao i ostalib vidova transporta,
se tzucavaju u dijelu Medunarodnog poslovnog prava koje se oznacava kao Medunarodno transportno
pravo. Poslovi pruzanja usluga u medunarodnom transportu pripadaju grupi najstarijib poslova u me-
dunarodnom poslovnom pravu, koje karekterise element inostranosti s ciljem da se transport odvija preko
granica jedne ili viSe driava. Razvijen pomorski saobraiaj je od velikog znacaja za uspostavljanje me-
duljudskib veza, kao i veza medu drugim subjektima upucenim na medusobnu saradnju. Bosna i Her-
cegovina, kao pomorska suverena driava, treba da ima propise kojima se ureduge plovidba na pomorskim
plovnim putevima na kojima vazi medunarodni rezim plovidbe. Zakon koji se sada primjenjuje u Bosni
7 Hercegovini ne odgovara aktuelnoj situaciji te je olita potreba za donoSenjem sasvim novog zakona
kojim ce se plovidba urediti primjereno stvarnom stanju i potrebama driave. Donosenjem novog zakona
Ce se uspostaviti primarno zakonodavstvo u vezi sa pomorskom sigurnosiu i ostalim kljucnim pitanjima
$to pruza dobru osnovu za dalju harmonizaciju zakonodavstva Bosne i Hercegovine sa zakonodavstvom
EU, na $to se Bosna i Hercegovina obavezala potpisivanjem Sporazuma o stabilizaciji i pridruzivanju.

Kljucne rijeci: medunarodni pomorski prevoz, medunarodno transportno pravo, pomorski saobra-

(aj, harmonizacija propisa

1. Uvod

Pitanja koja se odnose na pravno regulisanje ugovora o medunarodnom pomorskom
prevozu robe, kao i ostalih vidova transporta, se izu¢avaju u dijelu Medunarodnog po-
slovnog prava koje se oznacava kao Medunarodno transportno pravo. Po svojim izvori-
ma u potpunosti pripadaju poslovima Medunarodnog poslovnog prava i kao takvi ¢ine
“nezamjenljiv i neodvojiv dio medunarodnog privrednog prava”.!

Najvedi broj izvora kojima su regulisani poslovni odnosi izmedu narudilaca prevoza
I prevozilaca u razli¢itim granama saobracaja unijeti su u unutra$nje propise pa se kao
takvi primjenjuju i u unutra$njim poslovima prevoza robe.”’Ovdje ¢emo se osvrnuti
samo na pitanja kod kojih postoje izgradena zajednicka pravila ili je proces njihove
harmonizacije ili unifikacije u toku, a to su: izvori prava, pravila o prevoznim dokumen-
tima, pravila o odgovornosti prevozilaca i vrste ugovora u medunarodnom pomorskom
prevozu robe.

' S. Cari¢, J. Vilus, D. Purdev i D. Divljak, Medunarodno poslovno prave, Novi Sad, 2007, str. 364.
2 V. Popovi¢ i R. Vukadinovié, Medunarodno poslovno prave, Banja Luka, 2021, str. 581.

Poslovi pruzanja usluga u medunarodnom transportu pripadaju grupi najstarijih
poslova u medunarodnom poslovnom pravu, koje karekteriSe element inostranosti s
ciljem da se transport odvija preko granica jedne ili viSe drzava. S tim u vezi u ovoj
privrednoj grani su se dosta rano oformile mnogobrojne organizacije medunarodnog
karaktera, ¢iji je osnovni zadatak bio da se bave uskladivanjem ili postizanjem jedno-
obraznosti pravila koja vaze u vise drzava ili regija ili u ¢itavom svijetu. Jedna od naj-
znacajnijih organizacija ove vrste za medunarodni pomorski transport je Medunarodna
konsultativna pomorska organizacija IMCO).

U pomorskom transport postoji odredeni broj dokumentana (isprava) koji prate
robu, medu kojima se, u nacionalnom i medunarodnom saobracaju, najviSe koristi te-
retnica (konosman) i tovarni list. Teretnica (konosman) se redovno, a ponekada i isklju-
¢ivo, izdaje kao potvrda da je brodar primio na prevoz robu koja je u njoj oznacena, uz
obavezu da istu robu preveze u luku odredista radi predaje primaocu, dok tovarni list
prati robu u prevozu i zajedno sa robom se predaje primaocu u mjestu odredista.

U pogledu pravila o osnovu odgovornosti prevozilaca u pomorskom prevozu se po-
lazi od sistema odgovornosti zasnovanog na pretpostavljenoj krivici, s izuzetkom da je
iskljucena odgovornost za gubitak ili $tetu nastalu nautickom greskom ili pozarom.
U pogledu pravila o vrsti odgovornosti, svi prevozioci odgovaraju za: osteéenje robe,
gubitak robe i za zaka$njenje u prevozu.

Ugovori o pomorskom plovidbenom poslu se dijele na: ugovore o prevozu, ugovore
o upotrebi broda, ugovore o tegljenju (potiskivanju) i druge ugovore o iskoris¢avanju
brodova. U ovom radu ¢emonesto vise re¢i o ugovorima o prevozu ili transportu robe.

2. Pojam termina transport i izvori prava

2.1. Pojam termina transport

Razvijen pomorski saobradaj je od velikog znacaja za uspostavljanje meduljudskih
veza, kao i veza medu drugim subjektima upuéenim na medusobnu saradnju. Pojam
pomorskog saobracaja ili transporta moze se definisati kao ,,aktivnost koja je usmjere-
na na omogudcavanje racionalnog savladivanja vremena i prostora za razne dru$tvene
potrebe”.?

Pojam transport oznacava neku radnju, stanje ili zbivanje koja se ponavlja i dodaje
kao atribut nekoj imenici. Pojam transport potice od latinske rije¢i transportare (trans
+ portare — nositi), a u prevodu podrazumijeva prenosenje neCega (tereta, putnika,
informacija, energije i sl.), sa jednog mjesta na drugo, sto predstavlja proces kretanja,
sa promjenom lokacije ili mjesta nalazenja necega ili nekoga. Ako je rijec o transportu
tereta, onda to podrazumijeva: prenos pracene poSiljke sa odredenim dokumentom,;
pod odredenim uslovima; na posebnoj teritoriji ili drzavi; koristeéi razli¢ita vozila ili
prenos iz ruke u ruku, tj. od lica do lica. U komercijalnom smislu, transport (prevoz)
je proces vr$enja transakcija u smislu otpreme, manipulisanja, prodaje i nabavke roba,
materijala i usluga prema postavljenim ciljevima nekog dru$tva, uklju¢ujudi finansijski
i komercijalni aspekt.

2.2. Izvori prava

Izvori medunarodnog transportnog prava su raznovrsni, kako u pogledu predmeta
regulisanja, tako i u pogledu vrste saobracaja na koji se odnose. Za nase razmatranje

3 B. Ivosevié, Savbraiajno pravo, Beograd, 2008, str. 17.

najvazniju grupu ¢ine propisi kojima su regulisani pravni odnosi koji nastaju izmedu
narucioca prevoza I prevozilaca u pomorskom transportu, odnosno oni kojima su ure-
deni ugovori o0 medunarodnom pomorskom transportu (prevozu) robe, sa tendencijom
stalnog uskladivanja i jednoobraznom regulisanju. Propisi kojima je uredena oblast
ugovaranja u medunarodnom transportu (prevozu) roba postoje u formi konvencija
i u formi autonomnih izvora. Pravni odnosi u medunarodnom prevozu robe morem
utvrdenu su Medunarodnom konvencijom o izjednacavanju nekih pravila u materiji
konosmana (teretnice), poznata jo§ i pod nazivom Briselska konvencija o konosma-
nu iz 1924. godine ili Haska pravila iz 1924. godine. Ova konvencija o odgovornosti
brodara za teret koji je primio na prevoz, Siroko je prihvacena u pomorskim poslovnim
krugovima, te je isticana kao primjer uspjesne unifikacije pomorskog prava. Ovu kon-
venciju je ratifikovala i biv§a SFR Jugoslavija. Zbog odredenih opravdanih kritika ove
konvencije, koji su se prije svega odnosili na nizak nivo odgovornosti brodara, 1968.
godine ista je izmijenjena Protokolom o izmjeni Konvencije o konosmanu, poznatijim
kao Hasko-Visbyjska pravila, koja se primjenjuju na prevoz robe koji se obavlja izmedu
luka koje se nalaze u dvije razli¢ite drzave, kao i Protokolom o izmjeni Konvencije o
konosmanu iz 1979. godine (SDR Protokol). Hasko-Visbyjskim pravilma su izvrse-
ne dopune koje se odnose na nove tehnologije transporta robe, npr.transport paleta i
kontejnera; detaljno je definisan pojam jedinice tereta (unit of cargo); doraden je nacin
utvrdivanja gornje granice odgovornosti, na nacin da je uvedeno ogranicenje po kilo-
gramu tereta koji se prevozi (u slu¢ajevima kada je to povoljnije); utvrdena su posebna
prava vucenja, pa su ova pravila usaglasena sa opSteprihva¢enim obracunskim siste-
mom u transportnom pravu. Donesena je i konvencija pod nazivom Konvencija UN
o prevozu robe morem, iz 1978. godine, poznata i kao Hamburska pravila 1978, koja
medutim jo§ uvijek nije ratifikovana od strane dovoljnog broja znacajnih trgovackih
zemalja da bi se izvriila sveobuhvatna harmonizacija. Takode, jo$ jedna konvencija
znalajna za ovu tematiku donesena je 2009. godine, pod nazivom Medunarodna kon-
vencija o ugovorima o medunarodnom prevozu robe u cjelosti ili djelimi¢no morem,
poznata i kao Roterdamska pravila.

3. Osnovna obiljezja i organizacija pomorskog transporta robe

3.1. Osnovna obiljezja pomorskog transporta robe

Osnovne karakteristike pomorskog transporta su: visoka transportna sposobnost i
niski troskovi transporta. Transportne jedinice pomorskog saobracaja obezbjeduju pre-
voz tereta od vise desetina pa do vise stotina hiljada tona robe, $to vidimo na primjeru
tankera ¢ija maksimalna nosivost (npr. u slucaju prevoza nafte) iznosi oko 500.000
tona, zatim specijalizovanih brodova za prevoz rasutih tereta (npr, za prevoz Zitarica,
gradevinskog materijala itd.) oko 300.000 tona, te linijskih brodova koji sluze za pre-
voz komadne robe (finalnih proizvoda) oko 80.000 tona.

Ovako velika transportna sposobnost, tj. kori$¢enje ekonomije obima u transportu,
pomorskom saobraaju omogucava da ponudi niske cijene prevoza, Sto za korisnika
transportnih usluga znadi niske troskove transporta. Ovaj element pomorskom saobra-
¢aju osigurava izrazito visok stepen konkurentnosti u odnosu na kontinentalne oblike
transporta, kao Sto su drumski i zeljeznic¢ki transport.

Najznacajniji nedostatak pomorskog transporta, u poredenju sa drugim oblicima
kopnenog saobradaja, su velika ulaganja u transportna sredstva, tj. brodove, ali su zato
znatno manja ulaganja u saobracajnu inftrstrukturu, jer se koriste prirodni putevi plo-
vidbe. Pored ovog klju¢nog nedostatka, postoje i jo$ neki nedostaci ovog vida tran-

sporta, a to su: mala brzina transporta, manja elasti¢nost i prilagodavanje zahtjevima
korisnika, te nizi stepen pouzdanosti i urednosti, zbog postojanja osjetljivosti koris¢enja
na vremenske uslove.

Posebno kod prevoza masovnih jeftinijih roba (npr. uglja, ruda, nafte, Zitarica, ne-
metalnih minerala i sl) dolaze do izrazaja konkurentske prednosti pomorskog saobrada-
ja, jer ne zahtijevaju brzinu prevoza, samo traba da postoji infrastruktura i moguénost
pomorskog prevoza.

3.2. Organizacija pomorskog transporta

More je najprostraniji prirodni prevozni put i obuhvata veéi dio zemaljske kugle,
Cak oko dvije tredine svjetskog transporta se odvija upravo pomorskim putem. Velika
prednost pomorskog transporta se ogleda u prostranstvu, jer je minimalna moguénost
zakréenja u saobracaju. Razlikujemo dvije osnovne vrste pomorske plovidbe, i to: slo-
bodna i linijska plovidba. Pretezno se za transport trazi brod takvog kapaciteta koji
odgovara koli¢ini robe za prevoz. U slobodnoj plovidbi se pruza pogodnost, koja se
ogleda u Cinjenici da se u ovoj plovidbi prevozi po pravilu jednoli¢ni tereti, i u ovom
slucaju se brodski prostor racionalnije koristi, a utovar i istovar su brzi i jeftiniji. Tako-
de, pogodnostove plovidbe je u nizim vozarinskim stavovima, troskovima manipulacije
i brzini prevoza. Sve ovo pogoduje transportu jeftinijih sirovina (kojene mogu podneti
skuplji prevoz) i masovnog tereta, kao $to je gvozdena ruda, Seler, ugalj i sl. Uslobodnoj
plovidbi se koriste i specijalni brodovi, kao $to su brodovi tankeri, brodovi hladnjace i
dr. kojima se postizu dodatno bolji efekti.

Pored slobodne plovidbe postoji i organizovana ili linijska plovidba, u kojoj brodovi
kontinuirano povezuju odredene luke po redu plovidbe. Ova vrsta plovidbe se koristi
za prevoz razli¢itih tereta i raznih korisnika prevoza, a najcesée se koriste za raznovrsne
i skuplje robe. Pozitivni efekti u postizanju brzine prevoza i ekonomicnosti se ogledaju
u Cinjenici da posiljalac zna vrijeme prispije¢a broda radi ukrcaja, $to mu omogucava
da blagovremeno pripremi teret, a ta¢no zna ikada e teret prispeti u odredisnu luku.

Takode, imamo i malu obalnu, veliku obalnu i dugu plovidbu, gdje mala obalna
plovidba povezuje mjesta iste obale; velika obalna plovidba povezuje mjesta u okviru
zatvorenih mora, kao $to je plovidbaSredozemnim morem; duga plovidba saobraéa po
okeanu i povezuje sve luke svijeta; dok se plovidba koja se obavlja u granicama jedne
zemlje naziva kabotaZza.

4. Pravila o transportnim dokumentima i vrste transportnih dokumenata u
pomorskom transportu

4.1. Teretnica, tovarni list i drugi dokumenti u pomorskom transportu

Osnovni i najvazniji dokument u pomorskom transporu je teretnica (engl. Bill of
lading), koju poslije zavrsetka utovara,na zahtjev posiljaoca, izdaje brodar, a za koju se
u nasem jeziku upotrebljava se i rije¢ konosman. Rije¢ konosman potice od latinske ri-
jeCi cognoscere, u prevodu znadi priznavanje ili potvrdivanje. Dakle, teretnica je prevozna
isprava koja ima tri osnovne funkcije:

1. potvrduje postojanje ugovora o prevozu robe, §to znadi da je za zainteresovane stra-
ne u prevozu mjerodavno samo ono $to je navedeno u teretnici;

2. teretnica je dokaz da je brodar preuzeo robu na prevoz, u stanju navedenom u
teretnici;

3. teretnica predstavlja hartiju od vrijednosti, zato Sto primalac moze da preuzme
robu na osnovu njene prezentacije.

Ovaj dokument spada u stvarnopravne hartije odvrijednosti, $to podrazumijeva da
teretnica svom zakonskom imaocu daje pravo svojine u pogledu predmetne robe. Me-
dutim, ugovorom o prevozurobe pomorskim putem, ugovorne strane mogu da ugovore
da se umjesto teretnice izda tovarni list. Vazno je istaéi da, i kada prevozna isprava nije
izdata ili je prevozna isprava nepotpuna, to neleuticati na punovaznost sklopljenog
ugovora o prevozu robe. U slucaju kada je roba, kao predmet prevoza, utovrena u
razlic¢ite brodove, ili kada su u pitanju razli¢ite vrste robe, ili kada je robapodijeljena u
razlicite partije, brodar i posiljalac mogu traziti da se izda posebna teretnica ili tovarni
list za svakiupotrijebljeni brod, ili za svaku vrstu robe, ili za svaku partiju otpreme. Isto
tako kada se na brod utovari roba u rasutom stanju, poSiljalac ima pravo da zahtijeva
dase izda posebna teretnica ili tovarni list za odredene kolic¢ine te robe.

Teretnicom se omogudéava komercijalno iskori§¢avanje tereta uprevozu, iako je te-
ret odsutan sa trziSta, zato je teretnica najvaznija isprava u pomorskom prevozu robe.
Teretnica ne zamjenjuje ugovor o pomorskom prevozu, ali moze biti dokaz da je taj
ugovor zakljucen.*

Teretnica moze da glasi:

—  naime,
- nadonosioca i
- po naredbi

Teretnicu na ime (engl. Bill ofLading to a named person) ima taéno upisanog i
odredenog primaoca robe, ovlas¢enog za preuzimanje robe. Prava iz teretnice mogu
se prenositi iskljuc¢ivo cesijom, tj. ugovorom o ustupanju, pri ¢emu brodar zadrzava
sve prigovore prema licu kojem je teretnica ustupljena, abkoje je imao i prema imaocu
teretnice na ime.

Teretnica na donosioca (engl. Bill of Lading tobearer) je teretnica kojom se omo-
gucava da robu moze preuzeti bilo koji drzalac teretnice, odnosno donosilac teretnice.
Ova vrsta teretnice se prenosi obi¢nom predajom iz ruke u ruku®, i na njoj ne pise
ni¢ije ime.Roba se predaje licu ¢iji identitet brodar ne mora utvrdivati, a koje se pojavi
i legitimiSe sa ispravnom teretnicom.

Teretnica po naredbi (engl. Bill of Lading to order) je najcesée kori$éeni oblik teret-
nice u pomorskom prevozu, pri ¢emu je brodar u obavezi da teret preda onom licu koje
je u ovoj teretnici odredeno. Ova vrsta teretnica se prenosi indosamentom ili naredbom,
a moze se izdati po naredbi posiljaoca ili po naredbi treég lica.

Na teretnicu se mogu unijeti i eventualne primjedbe u pogledu stanja robe i am-
balaze, pa razlikujemo ,Ciste* i ,neciste” teretnice. Teretnica koja ne sadrzi bilo kakve
primjedbe o stanju tereta naziva se “Cista”, dok na “necistoj” teretnici brodar unosi pri-
mjedbe na spoljno stanje tereta ukrcanog na brod. Ovo razlikovanje je od velikog zna-
¢aja, narocito kod medunarodnog plac¢anja,pogotovo putem dokumentovanog akredi-
tiva, jer je vjerodostojna isprava samo Cist konosman.’

Svojstvo konosmana kao hartije od vrijednosti omogucava korisniku prevoza da
obavlja niz pravnih radnji u vezi sa robom kao Sto je prodaja robe, njeno zalaganje, iako
teret nije stigao umjesto odrediita, dakle, van drzavine je korisnika prevoza.®

Tovarni list je, za razliku od teretnice, a prema medunarodnim izvorima prava ne-
prenosiva isprava, mada i tovarni list, prema brojnim nacionalnim propisima, moze pod
odredenim uslovima dobiti svojstvo hartije od vrijednosti.

4

Z.. Grbovié, Prevozne isprave u pomorskom transportu, Tivat, 2017, str. 4.
> D. Pavié,Pomorsko pravo, Split, 2002, str. 236.

6

B. Nikolajevi¢, Savbracajno pravo, Beograd, 1964, str. 14.

Moguénost izdavanja prevoznih isprava u elektronskoj formi je svojevrsna novina u
medunarodnim transportnim ispravama. U Roterdamskim pravilima, iz 2009. godine,
Dodatnom protokolu na CMR, iz 2008. godine, kao i drugim medunarodnim izvorima,
su razmatrana odredena moguca rjeSenja. Medutim, prepusteno je nacionalnim propisi-
ma ili samim ugovornim stranama (naj¢esée udruzenjima prevozilaca) da rijese pitanja
u vezi sa izdavanjem elektronske isprave.

Odgovornost i dokazna snaga teretnice

Pri izvrSenju radnje pomorskog prevoza robe mogu nastati dvije vrste odgovornosti,
ito:

1. odgovornost koja nastaje na osnovu ugovora o prevozu, gdje brodar odgovara za
Cuvanje stvari predatih na prevoz (odgovornost ex receptor) i

2. odgovornost na osnovu teretnice koja nastaje izdavanjem teretnice (odgovornost
exscriptura).

Odredbe ugovora o prevozu i teretnica ne moraju biti identi¢ni, pa je zato vazno
razlikovati navedene dvije vrste odgovornosti. Odgovornost brodara prema naruciocu
posla (krcatelju), kao ugovornoj strani, reguliSe se na osnovu ugovora o pomorskom
prevozu. S tim u vezi, u slu¢aju neslaganja podataka o teretu, teretnica je samo jedan od
dokaza o prijemu robe i njenim karakteristikama, a kako se radi o odnosu medu dvjema
ugovornim stranama, mogu se koristiti i sva druga dokazna sredstva. U navedenom
slucaju rijec je o odgovornosti ex recepto.

Odgovornost na osnovu teretnice, tj. odgovornost ex scriptura, znaci odgovornost bro-
dara prema primaocu, odnosno svakom zakonitom imaocu teretnice, anastaje izdava-
njem teretnice. Teretnica je samostalan pravni akt u odnosu na ugovor o prevozu (iako
se izdaje na osnovu tog ugovora), kao i u odnosu na trece lice, $to znac¢i da zakoniti
imalac teretnice (najéesce je to primalac robe), svoja prava izvodi iz teretnice a ne iz
ugovora o prevozu. Zakonitom imaocu teretnice roba se obavezno isporucujena osnovu
sadrzaja teretnice o vrsti, koli¢ini i stanju robe. U posjedu zakonitog drzaoca ova har-
tija postaje apstraktna, $to zna¢i da brodar nemoze koristiti druga dokazna sredstva
ve¢ mora isporuciti robu prema uslovima iz teretnice. U navedenom slucaju dolazi do
izrazaja strogost odgovornosti ex scriptura. Jedina moguénost da djelimi¢no ublazi ovu
strogost je da brodar unese primjedbe u teretnicu u vezi sa stanjem robe i ambalaze i
udini teretnicu “necistom”, §to je ¢ini nepogodnom za neke transakcije, na primjer pla-
¢anje putem dokumentarnog akreditiva.’

5. Pravno dejstvo i vrste ugovora u pomorskom transportu

5.1. Ugovori u medunarodnom pomorskom transportu

Ugovorom o prevozu robe (stvari) morem ili unutra$njim vodama brodar se obave-
zuje da brodom preveze stvari (robu), a narucilac prevoza se obavezuje da za to plati
vozarinu.*Kada ovako definiSemo ugovor o prevozu robe morem, slijedi zakljucak da
su dva osnovna elementa ovogugovora stvari odnosno roba koja se prevozi i prevozni
put brodom. Svi ugovori o plovidbenom poslu su prema svojoj pravnoj prirodi ugovori
o djelu (location cunductio operis).

U pomorskom transportu razlikujemo nekoliko vrsta ugovora, i to:

7 Z. Grbovi¢, op. cit., str. 5.

8

V. Popovi¢ i R. Vukadinovié, op. cit, str. 591.

Ugovor o prevozu pojedinih stvari (vozarinski ugovor) obuhvata prevoz
odredene robe (pretezno u manjim koli¢inama, npr.50t kukuruza), a odnosi
se najCesce na transport linijskim brodovima. Ovaj ugovor se zakljucuje pod
linijskim uslovima (linear terms), prevoz se rezervise zaklju¢nicom za prevoz
(Cargo bookingnote), a teretnica kao transportni dokument ima ulogu ugo-
vora o prevozu i njome se potvrduje ukrcaj robe u brod,;

Brodarski ugovor - ugovor o Carteru (engl. charter party), koji se jo$
naziva i brodarski ugovor na putovanje (engl. voyage charter party), jer obu-
hvata prevoze za odredena putovanja, i to sa cijelim brodom iil sa odredenim
dijelom brodskog prostora, a moze biti zakljucen za jedno ili viSe putovanja.
Ova vrsta ugovora je najce$ci oblik ugovora o pomorskom prevozu,
Ugovor o prevozu na vrijeme (engl. time charter) je sli¢an ugovoru o
zakupu. Ova vrsta ugovora se zakljuuje kada je korisnicima potrebno tran-
sportovati veée koli¢ine tereta, najcesée u jednom vremenskom periodu u
viSe uzastopnih voznji, ¢ime se izbjegava da se za svaki prevoz zakljuuje
brodarski ugovor. Prednost ovog ugovora se ogleda u osiguravanju strana
od kolebanja na trzi$tu brodskog prostora, jer brodar obezbeduje brod za
ugovoreno vrijeme zajedno sa personalom broda, najéesée se zakljucuje na
$est mjeseci sa pravom produzenja, a vozarina se placa mese¢no. Ugovor
obavezno sadrzi sljedeée elemente: ime broda; tonazu i klasifikaciju; vrijeme
trajanja ugovora; iznos naknade i nacin placanja; terete koji se iskljucuju iz
prevoza; granice plovidbe; luku u kojoj se brod predaje narudiocu i nacin
povratka broda brodaru.

Ugovor o zakupu (Demise charter), kojim se odreden brod uzima na
upotrebu uz obavezu placanja zakupnine od strane zakupca. U odnosu na
ugovor o prevozu na vrijeme kod ugovora o zakupu svojstvo brodara prelazi
na zakupca, odnosno zakupac ugovara prevoz sa korisnicima i na taj nacin
mu pripadaju odgovarajuca prava i obaveze prema korisniku prevoza, npr.
na naplatu vozarina, odgovornost za teret, izdrzavanje posade i dr. Ova vrsta
ugovora pripada grupi tipskih ugovora i Stampaju se kao formulari, a medu-
sobno se razlikuju po vrsti tereta i pravcu plovidbe. Ovakvi ugovori pruzaju
ugovornim stranama moguénost brzeg i sigurnijeg nacina sporazumjevanja,
a svaki standardni ugovor sadrzi garancije koje daje brodar i uslove prevoza.
Brodar u osnovi garantuje za sljedece: sposobnost broda za plovidbu, kojoj
klasi brod pripada, polozaj broda u ¢asu zakljucenja ugovora i nosivost bro-

da.

U pogledu uslova prevoza, ugovori obavezno sadrze sljedece elemente: ime broda,

ime brodara i narudioca, dan i krajnji rok do kad se brod mora prijaviti naru¢iocu u luci
ukrcavanja, vrijeme koje se naruciocu stavlja na raspolaganje za ukrcaj tereta, odstetu
(dangubinu) ako se prekoradi rok za ukrcaj tereta, mjesto gde teret treba da se ukrca i
mjesto gde teret treba da se iskrca, nalin kako Cese teret ukrcavati i iskrcavati i na &iji
trosak idu uskladistenje i iskrcaj tereta,vrstu i koli¢inu tereta i iznos vozarine.

Pored osnovnih elemenata, zavisno od tipa ugovori mogu da sadrze druge elemente,

npr.odredbe o proviziji agentu, klauzulu o postupku u slu¢aju generalne havarije i sl.

4.2. Pojam i znacaj zajednicke havarije

Zajednicka havarija obuhvata nastalu $tetu na brodu i teretu i troskove nastale oko

njih, koju snose svi ucesnici plovidbenog poduhvata, a ne samo lice koje je Stetom pogo-

deno ili koje je $tetu prouzrokovalo.”Pomorska nezgoda je najcesce posljedica iznenadne
vanjske mehanicke sile i najcesée obuhvata nezgode kao $to su sudar brodova, udar
broda u neki nepokretni ili plutajuéi predmet, nasukanje, doticanje dna, brodolom,
prevrtanje broda, tonjenje, prelom broda, pozar, prodor vode i sl."

Izvori prava o zajednickim havarijama su vema stari i datiraju od VII vijeka p.n.e.
Nastala su na ostrvu Rodos, a nalaze se u Digestama pod nazivom Lex Rhodia de jactu,
odnosno Rodski zakon o bacanju tereta u more. U okviru Medunarodnog pomorskog
komiteta su nastale kodifikacije pod nazivom Jork-Antverpenska pravila iz 1950. go-
dine, koja su mijenjana 1974, 1994. i 2004. godine u Hamburgu, koja se primjenjuju
samo ako ih strane ugovore jer predstavljaju kodifikaciju pomorskih obicaja.

Uslovi za primjenu pravila o zajednickoj havariji su:

- Steta koja nastane mora biti prouzrokovana radnjom Covjeka po naredenju zapo-
vjednika broda ili njegovog zamjenika,

- Steta mora biti prouzrokovana namjerno i razumno;

- da postoji zajednicki pomorski poduhvat sa interesima najmanje dva lica i

- da postoji zajednicka opasnost za interese svih lica koja ucestvuju u pomorskom
poduhvatu.

Vazno je naponenuti da se u praksi prilikom zajednicke havarije Zrtvuje dio broda ili
dio tereta a nekada i oboje, s tim da ako propadne cijeli brod I cijeli teret onda ne moze
dodi do raspodjele Stete jer ne postoji zajednicka havarija.

Likvidacijom (raspodjelom) zajednicke havarije Stetu i troSkove srazmjerno snose svi
ucesnici plovidbenog poduhvata, na osnovu vrijednosti imovine sa kojom su ucestvovali
u istom. Postupak likvidacije zajednicke havarije vrsi lice koje je ovlaséeno i osposoblje-
no za sprovodenje iste, a imenuje ga brodar.

Brodar ima pravo da zadrzi teret koji ulazi u duzni¢ku masu sve do okonéanja likvi-
dacije zajednicke havarije.

6. Medunarodni pomorski transportu u okviru propisa Bosne i Hercegovine

Bosna i Hercegovina je drzava koju ¢ine dva entiteta (Republika Srpske i Federacija
BiH) i Distrikt Brcko. Pitanje pomorske (i unutra$nje) plovidbe do sada je uredeno
Zakonom bivSe SFRJ koji je Uredbom iz 1992. godine preuzet kao Zakon Bosne i
Hercegovine, a to je Zakon o pomorskoj i unutra$njoj plovidbi (“Sluzbeni list SFR]”br.
22/77, 13/82, 30/85, 80/89 i 29/90).

Savjet ministara, kao najvi§i organ izvrSne vlasti u Bosni i Hercegovini, je 2008.
godine, Parlamentarnoj skupstini BiH, predlozio Prijedlog zakona o unutrasnjoj i po-
morskoj plovidbi, koji sve do sada nije doneSen od strane tog zakonodavnog tijela. U
meduvremenu je Ministarstvo komunikacija i saobracaja radilo na novom tekstu istoi-
menog zakona koji jos uvijek nije ugledao svjetlo dana.

Bosna i Hercegovina, kao pomorska suverena drzava, treba da ima propise kojima
se ureduje plovidba na pomorskim (i unutrasnjim) plovnim putevima na kojima vazi
medunarodni rezim plovidbe. Buduéi da zakon koji se sada primjenjuje ne odgovara
aktuelnoj situaciji u pogledu drzavnog uredenja, organizacije organa uprave i vlasnic-
kih odnosa, ocita je potreba za dono$enjem sasvim novog zakona kojim Ce se plovidba
urediti primjereno stvarnom stanju i potrebama drzave. Zakon na drZavnom nivou
bi rijesio pitanja u pogledu infrastrukture i saobracaja, razvoja plovidbe i integralnog
upravljanja i koordinisanja aktivnosti oko obnove i razvoja plovnog puta.

2 V. Popovi¢ i R. Vukadinovi¢, op. cit, str. 606.
' D. Pavié, Pomorsko imovinsko pravo, Split, 20006, str. 297.

Uspostavljanje pravnog, institucionalnog i operativnhog mehanizma je znacajno u
kontekstu usaglasavanja metodologija pri izradi pravila u vezi sa plovidbom i donose-
njem mjera za unapredenje sistema u skladu sa direktivama EU, uslovima globalizacije i
Sirenja EU. Potreba donosenja ovog zakona postoji radi zadovoljavanja poraslih saobra-
¢ajnih potreba, ozivljavanja i integracije svih vidova saobracaja, povezujuéi Centralnu
i Srednju Evropu sa Crnim morem u efikasnu saobracajnu vezu sa glavnim evropskim
koridorima, te pravce sjever-jug sa Sredozemljem.

S obzirom na postojece uslove u kojima se plovidba odvija, postavljanjem prioritet-
nih pravnih okvira unaprijedili bi se uslovi za sigurno odvijanje plovidbe, na unutras-
njim i pomorskim plovnim putevima koji pripadaju Bosni i Hercegovini, a na kojima
vazi medunarodni rezim plovidbe. Bosna i Hercegovina je potpisnica 69 medunarodnih
akata iz ove oblasti (uglavnom sukcesijom ili kasnijim pristupom) i u smislu UNCLOS
konvencije (Konvencija Ujedinjenih nacija o zakonu o moru) i IMO instrumenata (Me-
dunarodna pomorska organizacija) nije drzava luke, niti ima registar brodova, odnosno
zakon i propis kojim se dodjeljuje nacionalnost brodovima, izdaje relevantna dokumen-
tacija kojom bi se brodovi ovlastili da plove pod zastavom Bosne i Hercegovine, te tako
Bosna i Hercegovina trenutno nije ni drzava zastave. Ali, u skladu sa ovim meduna-
rodnim aktima Bosna i Hercegovina je obalska drzava i kao takva ima odredena prava
i obaveze koje se odnose na obalske drzave, bez obzira na postojanje ili nepostojanje
unutrasnjeg zakonodavstva, ali i sa ciljem da postane drzava zastave i drzava luke.

Donos$enjem ovog zakona bi se uspostavilo primarno zakonodavstvo u vezi sa po-
morskom sigurno$cu i registracijom brodova, plovila, odnosno obuhvata infrastrukturu,
registraciju i dokumentaciju broda, certifikate moreplovaca, inspekcije §to pruza dobru
osnovu za dalje usaglasavanje zakonodavstva Bosne i Hercegovine sa zakonodavstvom
EU, a na $to se Bosna i Hercegovina obavezala potpisivanjem Sporazuma o stabilizaciji
i pridruzivanju. Takode, osigurale bi se smjernice koje ¢e pravno urediti sva ona pitanja
koja se odnose na plovila, poslove i rezim plovidbe, kontrolu i sigurnost saobracaja, i
definisati prioritetne pravce za unapredenje saradnje u vezi sa revitalizacijom plovnog
puta, harmonizacijom sistema i unifikacijom pravila plovidbe.

7. Zaklju¢ak

Poslovi pruzanja usluga u medunarodnom transportu pripadaju grupi najstarijih
poslova u medunarodnom poslovnom pravu, koje karekteriSe element inostranosti s
ciljem da se transport odvija preko granica jedne ili viSe drzava. S tim u vezi u ovoj
privrednoj grani su se dosta rano oformile mnogobrojne organizacije medunarodnog
karaktera, ¢iji je osnovni zadatak bio da se bave uskladivanjem ili postizanjem jedno-
obraznosti pravila koja vaZze u vise drzava ili regija ili u ¢itavom svijetu.

Propisi kojima je uredena oblast ugovaranja u medunarodnom transportu (prevo-
zu) roba postoje u formi konvencija i u formi autonomnih izvora, a najvazniju grupu
¢ine propisi kojima su regulisani pravni odnosi koji nastaju izmedu narucioca prevoza i
prevozilaca u pomorskom transportu, odnosno oni kojima su uredeni ugovori o medu-
narodnom pomorskom transport (prevozu) robe, sa tendencijom stalnog uskladivanja i
jednoobraznom regulisanju.

U Bosni i Hercegovini se jos uvijek primjenjuje Zakon bivse SFRJ koji je Uredbom
iz 1992. godine preuzet kao Zakon Bosne i Hercegovine, a koji ne odgovara aktuelnoj
situaciji u pogledu drzavnog uredenja, organizacije organa uprave i vlasnickih odnosa,
te je ocita potreba za donoSenjem sasvim novog zakona kojim Ce se plovidba urediti pri-



